
Organismo: AXENCIA PARA A MODERNIZACION TECNOLOXICA DE GALICIA

Capitulo:

Epigrafe:

(Para cubrir no « Diario Oficial de Galicia »)

SUMARIO

RESOLUCION do 30 de maio de 2016 pola que se efectlia unha convocatoria para a obtencion da
certificacion galega de competencias dixitais en ofimética, tras o seguimento dun curso de
preparacion na modalidade de teleformacion.

TEXTO

De acordo co previsto na Orde do 29 de abril de 2014, polo que se habilita e autoriza & Rede de
centros para a modernizacion tecnol6xica de Galicia (rede CeMIT) para a formacion e avaliacion dos
contidos formativos que compofien o Plan Formativo Ofiméatico de Galicia, e dentro das actuacions e
obxectivos do Plan de Inclusion Dixital de Galicia, aninciase a convocatoria dun curso de preparacion
para a obtencion da certificacién galega de competencias dixitais en ofimatica, que se desenvolvera de

acordo coas seguintes bases:

Primeira. Obxecto

Obter a certificacion galega de competencias dixitais, regulada polo Decreto 218/2011, do 17 de
novembro, trala adquisicion, mediante un curso de preparacién na modalidade de teleformacion, das
capacidades que constitien o Plan Formativo Ofiméatico de Galicia e a sua posterior avaliacion a

través da correspondente proba presencial.

Segunda. Destinatarios

Persoas maiores de 16 anos ou que os cumpran antes do remate do prazo de inscricion

Terceira. Organizacién do curso

1. Nomero de prazas: 180

2. Duracion: 12 semanas (190 horas lectivas)

3. Modalidade: teleformacién titorizada a través da plataforma EMA da rede CeMIT

4, Datas de realizacion: do 05 de setembro ao 27 de novembro do ano 2016

Cuarta. Contido

1. No curso desenvolveranse o0s seguintes temas:

* Sistema operativo, busca da informacion: internet/intranet e correo electrénico (30 horas)
* Aplicacions informaticas de tratamento de textos. LibreOffice Writer (30 horas)

* Aplicacions informaticas de follas de calculo. LibreOffice Calc (50 horas)

* Aplicacions informaticas de bases de datos relacionais. LibreOffice Base (50 horas)

» Aplicacidons informéticas para presentacions: graficas de informacion. LibreOffice Impress (30
horas).

2. O temario para a avaliacion sera o descrito no modulo formativo MF0233_2 «Ofimética» (190
horas), asociado a unidade de competencia UC0233_2 Manexar aplicaciéns ofiméticas na xestion da
informaciéon e a documentacién, do Catalogo nacional de cualificaciéons. As capacidades e criterios de
avaliacion de dito mddulo formativo poden consultarse no Real decreto 558/2011, de 20 de abril, polo
gue se complementa o Catalogo nacional de cualificaciéns profesionais, mediante o establecemento
de dous cualificacions profesionais correspondentes & familia profesional de Administracion e Xestién
(BOE numero 109, de 7 de maio).

Quinta. Presentacion de solicitudes e prazo.

1. As persoas que desexen participar no curso convocado nesta resolucion deberan inscribirse a

través de internet na paxina web de CeMIT (http://cemit.xunta.gal)

2. Con carécter previo a inscricion € necesario darse de alta como usuario/a da rede CeMIT. Nesta

alta previa é imprescindible facilitar unha conta persoal de correo electrénico.

3. O prazo para a inscricién sera de cinco (5) dias habiles a partir do seguinte da publicacion desta
resolucion no Diario Oficial de Galicia. Se o ultimo dia do prazo é inhabil, entenderase prorrogado ao

primeiro dia habil seguinte.

4. Unha vez que remate o prazo de inscricion e aplicados os criterios de seleccion que se recollen
na base Sexta, publicarase a relacién provisional de persoas admitidas na paxina web da rede CeMIT

(http://cemit.xunta.gal), asi como un nimero adecuado de reservas.

5. As persoas admitidas provisionalmente deberan aboar no prazo de cinco (5) dias habiles dende
a data da sUa publicacién a taxa de dez (10 €) euros correspondente aos dereitos de exame, sendo

excluidos aqueles aspirantes que non aboen a citada taxa.

6. Unha vez finalizado o prazo para que as persoas admitidas aboen os dereitos de exame, e no

caso de existiren prazas libres, chamarase da lista de espera ata cubrir todas as vacantes.

Sexta. Criterios de Seleccion

1. As 180 prazas dispoiiibles asignaranse correlativamente por orde alfabética entre as persoas
preinscritas en tempo e forma aplicando o resultado dun sorteo publico que se realizara unha vez
remate o prazo de inscricion, e cuxo lugar e data de realizacién se publicitara na paxina web de
CeMIT (http://cemit.xunta.gal).

2. No sorteo extraeranse duas letras do abecedario que determinaran, correlativamente, a primeira

e segunda letra do primeiro apelido. As dlas extraccions levaranse a cabo con todas as letras.

3. A orde de prelacidon comezara pola persoa solicitante cuxo primeiro apelido comece coas duas
letras extraidas, e, se non houbese ningunha, continuarase pola seguinte persoa solicitante por orde

alfabética pasando de «ZZ» a «AA».

4. En caso de coincidencia no primeiro apelido entre varias persoas solicitantes, acudirase como
criterio de desempate ao segundo apelido e nome, por orde alfabética. Cando os apelidos vaian

precedidos de preposicions, conxuncions ou artigos, estes non seran tidos en conta

5. As persoas que resulten seleccionadas poderan comunicar a slUa renuncia a participar no
desenvolvemento da actividade con polo menos 48 horas de antelacién ao comezo desta. A devandita

renuncia debera comunicarse por correo electrénico ao enderezo formacion-cemit@xunta.gal

Sétima. Contia das taxas de exame.

1. Segundo o anexo 1 da Lei 6/2003, de 9 de decembro, de taxas, prezos e exaccions reguladoras
da comunidade auténoma de Galicia (DOG n° 240, de 11 de decembro), o importe da taxa para
inscribirse nas probas de obtenciéon da certificacion galega de competencias dixitais en ofimatica sera

de dez (10) euros.

2. Para a liquidaciéon das taxas de exame deberan acceder preferiblemente por via electrénica a
Oficina  Virtual  Tributaria da Conselleria de Facenda da Xunta de Galicia

(www.conselleriadefacenda.es), e seguindo a ruta: Oficina Virtual Tributaria ->Servizos de acceso libre


http://cemit.xunta.gal/

-> Entrar na Oficina Virtual -> Taxas, prezos, multas e sanciéns -> Pago telematico de taxas e prezos -

> Iniciar
Os datos para cubrir 0 impreso son 0s seguintes:
Conselleria: 04 - Presidencia, Administracions Publicas e Xustiza
Servizo: 024- Axencia para a Modernizacién Tecnoloxica (AMTEGA)
Delegacién: 13 - Servizos Centrais
Taxa: 304202 - Avaliacion da unidade de competencia
Obxecto: certificacion galega de competencias dixitais en ofimatica

Tamén poderan optar por cubrir 0 impreso de autoliquidacion que se lle facilitara as persoas

interesadas en calquera rexistro ou oficina de atencién ao cidadan da Xunta de Galicia.

3. O xustificante de pagamento da taxa correspondente aos dereitos de exame, asi como calquera
documentaciéon complementaria deberd presentarse electrénicamente no enderezo formacion-

cemit@xunta.gal, utilizando calquera procedemento de copia dixitalizada do documento orixinal. Neste

caso, as copias dixitalizadas presentadas garantiran a fidelidade co orixinal baixo a responsabilidade
da persoa solicitante. A Administracion podera requirir a exhibicion do documento orixinal para o
cotexo da copia electronica presentada, segundo o disposto no artigo 35.2 da Lei 11/2007, do 22 de
xufo, de acceso dos cidadans aos servizos publicos, e 22.3 do Decreto198/2010, do 2 de decembro,
polo que se regula o desenvolvemento da Administracion electronica na Xunta de Galicia e nas

entidades dela dependentes.

Oitava. Probas de avaliacién presencial

1. As persoas que completen a totalidade do curso de preparacién dentro do prazo establecido
poderan optar voluntariamente a proba da avaliacion final convocada pola Amtega, a través da rede
CeMIT, para acreditar as capacidades, as destrezas e 0s cofiecementos globais en ofimatica co fin de
obter a certificacion galega de competencias dixitais en ofiméatica, tal e como se recolle no artigo 6.1

do Decreto 218/2011, do 17 de novembro, polo que se regula a dita certificacion.

O acceso aos contidos ou 0 seguimento deste curso de preparacién por teleformacion non outorga

dereito & expedicion de ningun tipo de certificacion.

2. A proba presencial celebrarase en Santiago de Compostela e, alomenos, nunha aula CeMIT de
cada provincia segun a dispoiiibilidade e datas que se establezan na posterior convocatoria que sera

publicada na plataforma de teleformacion da rede CeMIT (http:\\cemit.xunta.gal\ema), xunto coas

condicions de realizacién e demais caracteristicas de dita proba.

Novena. Facultades da Amtega

a) Resolver aquelas incidencias que se poidan producir no desenvolvemento e xestion das probas
de avaliacion. Asi mesmo, correspéndelle prover canto sexa necesario para a execucién e

cumprimento desta resolucion.

b) Modificar o desenvolvemento e contido das probas, as datas e os lugares, asi como resolver

todas as continxencias que poidan xurdir.

¢) Expedir a certificacion galega de competencias dixitais en ofimatica a todas aquelas persoas que
superen a proba da avaliacion final presencial, segundo o modelo normalizado aprobado pola Orde do
27 de decembro de 2011 (DOG n° 248, de 29 de decembro de 2011).

Santiago de Compostela, 30 de maio de 2016.

Maria del Mar Pereira Alvarez

Directora da Axencia para a Modernizacion Tecnoldxica de Galicia



